
Réamhrá Le Saothar Ealaíne Iontach a Tháirgeadh, 
leagtar amach creat maidir le forbairt 
na n-ealaíon in Éirinn sna deich mbliana 
idir 2016 agus 2025. Leis an gcéad 
phlean trí bliana le haghaidh 2017 go 
2019, thosaigh an Chomhairle Ealaíon 
leis an sprioc sin a chur i bhfeidhm. 
Leis an dara plean le haghaidh 2020 go 
2022, chuireamar tús le dul chun cinn 
níos suntasaí nuair a chuir paindéim 
Covid-19 as dár gcuid saol ar fad, rud a 
d’airigh ealaíontóirí agus eagraíochtaí 
ealaíon go mór. Léiríodh teacht 
aniar agus lúfaireacht shuntasach 
sa tréimhse chorrach seo, ach tá 
dúshláin romhainn ar fad go fóill dá 
bharr, chomh maith le deiseanna nua. 
Léirítear sa phlean trí bliana seo ár 
bhfís agus spriocanna, atá ábhartha 
fós, chomh maith leis an bhfonn 
glacadh le hathruithe agus pleanáil 
i dtreo 2025 agus ina dhiaidh sin.

I rith thréimhse an phlean dheireanaigh, 
tháinig ardú 73% ar ár maoiniú 
(€75m go €130m) agus mhéadaigh 
ár bhfoireann le cinntiú gur féidir 
ar a laghad 92% den mhaoiniú sin 
leas a dhéanamh d’ealaíontóirí 
agus don phobal. Leanfaimid orainn 
ár n-acmhainn agus ár gcumas a 
fheabhsú i dtreo athrú ó bhonn le 
cinntiú go bhfuilimid oiriúnach chun 
ceannaireacht a thabhairt ar fhorbairt 
na n-ealaíon in Éirinn sa 21ú haois.

Le trí bliana anuas, d’fhoilsíomar agus 
chuireamar i bhfeidhm beartais nua 
foirme ealaíne agus chorparáideacha 
chomh maith; Luach Saothair don 
Ealaíontóir; an Beartas Spásúil, Áit, 
Spás agus Daoine agus beartais 
tras-earnála atá le teacht gan mhoill 
maidir le Gníomhú ar son na hAeráide 
agus Comhshaoil, na hEalaíona 
Digiteacha, Rannpháirtíocht sna 
hEalaíona agus Daoine Óga, Leanaí agus 
Oideachas. Mar aon lenár mbeartas 
Comhionannais, Éagsúlachta agus 
Ionchuimsitheachta, tá na huaillmhianta 
seo bunaithe ar thaighde agus dírithe 
ar an todhchaí, agus déanfaimid iad a 
chomhtháthú i ngach ní a ndéanfaimid 
agus beidh siad ina mbonn eolais 
dár gcuid tionscnamh forbartha.

MÁM 
Teac Damsa, Wellington, 2020. 
Grianghraf: Matt Grace



76 Saothar Ealaíne Iontach a Tháirgeadh | Plean Trí Bliana 2023–2025An Chomhairle Ealaíon | The Arts Council

Tá an méid seo a leanas i measc na n-éachtaí 
a bhaineamar amach le trí bliana anuas:

 – Tháinig ardú 91% ar an infheistíocht 
in ealaíontóirí agus eagraíochtaí, ó 
€57m in 2019 go €109m in 2022.

 – Thacaigh muid le forbairt acmhainne 
i 712 eagraíocht ealaíon (idir 2020 
agus 2022) suas le luach €11.6m.

 – Chruthaigh muid feachtais chun lucht 
féachana a spreagadh filleadh ar na healaíona.

 – Chuaigh muid i ngleic leis an ngéarghá le 
spásanna agus áiteanna oibre d’ealaíontóirí.

 – Rinneamar infhéistíocht i 16 áit nár bhain 
an tairbhe cheana ó rannpháirtíocht 
leanúnach sna healaíona.

 – Rinneamar ár bpróisis ghnó a athrú 
ó bhonn agus a chur i bhfeidhm i 
gcaitheamh an phlean nua seo.

 – Bhailigh muid sonraí agus léargas chun 
bonn eolais a chur faoinár gcinnteoireacht 
agus obair abhcóideachta.

 – Rinneamar an réimse eagraíochtaí agus 
comhlachtaí poiblí lena n-oibrímid a leathnú.

 – Thóg muid ar bheartais atá ann cheana, 
Comhionannas, Éagsúlacht agus 
Ionchuimsitheacht san áireamh, le cinntiú 
go mbíonn siad ábhartha i gcónaí.

I rith na paindéime, léiríodh go soiléir le 
Saothar Ealaíne Iontach a Tháirgeadh 
tiomantas seasmhach na Comhairle Ealaíon 
do thacú le healaíontóirí saothar sármhaith 
a chruthú a mbainfear taitneamh as agus atá 
luachmhar,agus an t-am céanna deis a tabhairt 
do níos mó daoine taitneamh a bhaint as 
eispéiris ealaíon d’ardchaighdeán, is cuma 
cé hiad nó cén áit a bhfuil cónaí orthu.

Agus measúnú á dhéanamh againn ar cad 
is sárshaothar ealaíne ann, faighimid treoir 
i gcónaí ó dhoiciméad Francois Matarasso, 
‘Weighing Poetry’, agus an sainmhíniú a mholann 
sé ná ‘obair atá sármhaith ón taobh teicniúil 
de, atá uaillmhianach agus úrnua araon, 
a bhfuil comhbhá aici le daoine agus lena 
mbuarthaí agus a athraíonn an lucht féachana/
éisteachta ar bhealach marthanach éigin’.

Agus muid ag cur tús leis an bplean deireanach 
trí bliana de chuid Saothar Ealaíne Iontach 
a Tháirgeadh, feicimid athrú suntasach sa 
bhealach ina gcruthaíonn ealaíontóirí saothar, 
agus sa bhealach agus sna háiteanna ina mbíonn 
daoine páirteach sna healaíona. Mar gheall ar 
an dul chun cinn i dteicneolaíochtaí digiteacha, 
tionchar éiginnteachtaí aeráide agus domhanda, 
daonra éagsúil atá ag ardú, mar aon le himní 
mhór maidir le dálaí oibre agus maireachtála, 
sna trí bliana atá romhainn cuirfimid a 
thuilleadh lenár n-acmhainn solúbthachta.

Cuirfimid lenár bhfeasacht ionas go mbeimid 
in ann freagairt go deimhin agus le dearfacht 
chun tacú le healaíontóirí agus rannpháirtíocht 
an phobail sna healaíona. Táimid tiomanta do 
leanúint leis an obair straitéiseach agus freagrúil 
a bhíonn ar siúl againn in éineacht leis an 
earnáil ealaíon agus chun a leasa, ag dul i ngleic 
le fadhbanna agus ag cur deiseanna ar fáil.

Leis an bplean trí bliana nua seo le haghaidh 
2023 go 2025, leanfar le cuid mhór den 
obair ar cuireadh tús léi sna seacht mbliana 
atá thart: déanfar an obair sin a bheachtú, 
a fheabhsú agus a fhorbairt a thuilleadh. 
Tuigimid go bhfuil bacainní ann go fóill maidir 
le rannpháirtíocht sna healaíona agus beidh 
béim air seo inár gcinnteoireacht agus inár 
gcomhpháirtíochtaí chun athrú ó bhonn a 
chinntiú. Tá céimeanna ann is gá dúinn a thógáil 
chun athrú ó bhonn a dhéanamh mar eagraíocht 
agus táimid muiníneach go mbeidh sé seo 
le sonrú sna blianta atá amach romhainn.

Tá a fhios againn go maith go bhfuil gá ann 
níos mó a dhéanamh chun tacú le dálaí 
maireachtála agus oibre na n-ealaíontóirí. Tá ár 
dtiomantas d’ealaíontóirí ina thosaíocht go fóill 
sa phlean seo, a cuireadh le chéile le saineolas 
trí bheartais, ár n-obair le heagraíochtaí eile 
san áireamh, chun deiseanna, nuálaíocht agus 
sármhaitheas sna healaíona a chinntiú.

Táimid tiomanta don athrú ó bhonn suntasach 
a bhaint amach leis an bplean seo, agus 
súil ghéar á choinneáil againn ar an gcéad 
straitéis eile i ndiaidh 2025. Ba mhaith 
againn Saothar Ealaíne Iontach a Tháirgeadh 
maidir le huaillmhianta agus spriocanna a 
leagan síos dúinn, agus níl teorainn leis na 
féidearthachtaí a bhaineann le cuid mhaith 
acu. Ní mór dúinn leanúint leis an smaoineamh 
agus leis an bhfreagairt go forleathan chun 
eispéiris ealaíon ionchuimsitheacha, spreagúla, 
ghealgháireacha, iontacha agus a bhfuil ábhar 
machnaimh iontu a chur ar fáil do mhuintir 
na hÉireann, agus déanfaimid amhlaidh.

Is í an Chomhairle Ealaíon an 
ghníomhaireacht náisiúnta atá 
freagrach as na healaíona in Éirinn a 
mhaoiniú, a fhorbairt agus a chur chun 
cinn, a bunaíodh le Reacht in 1951.

Faoin Acht Ealaíon, 2003 foráiltear go 
spreagfaidh an Chomhairle Ealaíon 
suim an phobail sna healaíona; go 
gcuirfidh sí eolas, léirthuiscint agus 
cleachtadh na n-ealaíon chun cinn 
agus go gcabhróidh sí le caighdeáin 
sna healaíona a fheabhsú.

Is comhlacht neamhspleách, saineolach 
é an Chomhairle Ealaíon chun na 
healaíona a mhaoiniú agus a chur chun 
cinn, chun a bhforbairt a stiúradh, 
agus chun comhairle a chur ar fáil 
ar chúrsaí ealaíon agus cultúrtha.

Cé muid féin

Ár gCuid 
Luachanna

Mar chomhlacht poiblí reachtúil, 
feidhmíonn an Chomhairle Ealaíon 
laistigh de chreat dualgais dlí agus 
rialaithe agus réimse cód um dhea-
chleachtas. Mar aon leis sin, táimid 
treoraithe ag sraith luachanna mar 
eagraíocht agus san obair a bhíonn ar 
siúl againn le daoine eile, lena n-áirítear:

 – Saoirse smaointeoireachta 
agus léirithe, rud atá 
ríthábhachtach chun smaointe 
agus saothar nua a fhorbairt.

 – Tiomantas do shármhaitheas i 
ngach gné dár gcuid oibre féin 
agus de shaothar na n-ealaíontóirí, 
na n-eagraíochtaí ealaíon, agus 
na ndaoine eile lena dtacaímid.

 – Macántacht, cuntasacht, 
trédhearcacht inár gcinnteoireacht 
ar fad agus go háirithe san 
infheistíocht a dhéanaimid 
le hairgead poiblí.

 – Meas ar éagsúlacht i gcleachtas 
ealaíne, i rannpháirtíocht an 
phobail, agus i dtraidisiúin 
shóisialta agus chultúrtha.

 – Comhghleacaíocht, cumarsáid 
a dhéanamh agus oibriú go 
measúil le comhpháirtithe, 
páirtithe leasmhara agus leis an 
earnáil ealaíon i gcoitinne.

Úsáidfear na luachanna seo mar 
threoir arís sa phlean trí bliana seo.

The Spectre Knight 
Féile Ceoldráma Loch Garman, 2022. 
Grianghraf: Pádraig Grant

Go dtacaítear le healaíontóirí le saothar sármhaith a 
chruthú a mbaintear taitneamh as agus atá luachmhar.

Feicimid forbairtí nua agus iontacha sa bhealach 
ina ndéantar ealaín, cé atá á déanamh agus 
cén chaoi a mbíonn an pobal rannpháirteach 
inti. Glacaimid go réamhghníomhach leis an 
bhforbairt i bhfoirmeacha ealaíne ildisciplíneacha 
agus na cleachtais a ghabhann leo agus 
tacaíocht againn ó bheartais atá saineolach 
mar gheall ar ár rannpháirtíocht dhlúth leis an 
earnáil ealaíon agus an t-eolas atá againn fúithi.

Idir 2020 agus 2022, d’infheistíomar €42 
milliún i sparánachtaí le tacú le healaíontóirí 
a ngairmeacha a chothú agus a athrú 
agus leanfaimid orainn ag moladh leibhéal 
infheistíochta méadaithe. D’éirigh leis an 
nDámhachtain Lúfaireachta (820 iarratasóir 
nua) agus le scéim phíolótach an Rialtais 
maidir le hIoncam Bunúsach d’Ealaíontóirí 
réimse na n-ealaíontóirí atá a dtacú in 
Éirinn inniu a leathnú go suntasach.

Tá an fás seo san infheistíocht ann taobh 
le dúshláin shóisialta, eacnamaíochta agus 
chomhshaoil. Tá níos mó le déanamh chun 
áiteanna oibre a chinntiú d’ealaíontóirí, chun níos 
mó deiseanna forbartha gairmiúla a chur ar fáil 
dóibh agus chun oibriú i dtreo deireadh a chur 
le bacainní a bhíonn roimh roinnt ealaíontóirí.

Leanfaimid orainn ag obair go fuinniúil i 
dtreo na gcuspóirí seo mar a leagtar amach 
in Saothar Ealaíne Iontach a Tháirgeadh:

1. A chinntiú go dtacaítear le healaíontóirí 
ag príomhchéimeanna a ngairmeacha.

2. A chinntiú go gcuirtear timpeallacht 
thacúil oibre ar fáil a théann i 
ngleic le príomhphointí sa timthriall 
chruthaitheach trína ndéantar ealaín.

3. Dálaí maireachtála agus oibre 
ealaíontóirí a chur ar aghaidh.

4. An luach a bhaineann le caidrimh agus 
le cleachtas idirnáisiúnta a aithint.

5. Luach a bheith ar ealaíontóirí atá ag oibriú i 
raon leathan comhthéacsanna agus tacú leo.

An tEalaíontóir
Mr Kas. 
Ballaí Phort Láirge, 2022. 
Grianghraf: Gringo Pictures

DEISEANNA Beidh níos mó deiseanna ag ealaíontóirí a gcuid scileanna 
agus gairmeacha a fhorbairt sa chleachtas ealaíon a 
roghnaíonn siad, beag beann ar inscne, claonadh gnéis, 
stádas sibhialta nó teaghlaigh, creideamh, cine, míchumas, 
ballraíocht den Lucht Siúil nó cúlra socheacnamaíoch.

DÁLAÍ Beidh dálaí oibre agus pá níos fearr ag ealaíontóirí 
in áiteanna agus spásanna sábháilte chun a 
gcuid saothar a chruthú agus a léiriú.

AITHEANTAS Tá tuiscint agus meas níos fearr ar ealaíontóirí agus ar ról 
na n-ealaíon i saol na hÉireann i measc lucht déanta bearta 
agus an phobail trínár n-abhcóideacht agus cumarsáid.

An méid a 
leanfaimid orainn 
á dhéanamh

 – Infheistíocht a dhéanamh in ealaíontóirí i 
ngach foirm agus cleachtas ealaíne chun 
saothar a chruthú agus a fhorbairt.

 – Infheistíocht a dhéanamh in eagraíochtaí 
ealaíon chun deiseanna a chur ar fáil 
d’ealaíontóirí agus d’oibrithe ealaíon 
a bhíonn ag obair i réimse leathan 
comhthéacsanna a bhíonn ag athrú.

 – A bheith faoi threoir ár mbeartas foirme 
ealaíne chomh maith le Luach Saothair don 
Ealaíontóir, Comhionannas, Éagsúlacht agus 
Ionchuimsitheacht, Beartais Idirnáisiúnta agus 
Spásúla, le cinntiú go mbeidh an infheistíocht 
in ealaíontóirí bunaithe ar fhianaise, cóir, 
cothrom agus cothrom ó thaobh spáis de.

 – Dul chun cinn a dhéanamh maidir le forbairt 
phíolótach de spásanna oibre d’ealaíontóirí 
i gcomhpháirtíocht le Comhlacht Chalafort 
Átha Cliath agus tacú le húdaráis áitiúla 
deiseanna do spásanna oibre a aithint 
agus a fhorbairt go réigiúnach.

 – Oibriú i gcomhpháirtíocht leis an Rialtas 
chun tacú leis an bhfoghlaim agus léargas 
ón scéim phíolótach Ionam Bunúsach 
d’Ealaíontóirí agus gníomhú de réir 
thuarascáil an Tascfhórsa Geilleagair 
Oíche chun tacú le níos mó ealaíontóirí.

 – Tacú leis an gclár Sábháilte le Cruthú 
le cinntiú go gcaitear le healaíontóirí le 
meas agus dínit ina láithreacha oibre.

Cad a bhainfear 
amach leis seo? 

Na chéad 
rudaí eile a 
dhéanfaimid 

1. Tacú le riachtanais agus cúiseanna imní 
na n-ealaíontóirí, an chleachtais ealaíon 
agus na n-eagraíochtaí chun oibriú le 
chéile le spriocanna aeráide an Rialtais a 
bhaint amach trínár mbeartas Gníomhaithe 
ar son na hAeráide agus Comhshaoil.

2. Cur chuige comhordaithe a chruthú, go 
hinmheánach agus le daoine eile, chun 
dul chun cinn a dhéanamh sna struchtúir, 
tacaíochtaí agus seirbhísí a chumasaíonn 
táirgeadh inbhuanaithe na n-ealaíon.

3. Oibriú leis an Rialtas chun gach féidearthacht 
a bhaint as Scéim an Chéatadáin le haghaidh 
na nEalaíon le cinntiú go mbeidh grúpa níos 
éagsúla ealaíontóirí in ann leas a bhaint as 
deiseanna a bhaineann leis an ealaín phoiblí.

4. Gníomhú chun aghaidh a thabhairt ar 
na riachtanais infreastruchtúir atá ag 
ealaíontóirí, lena n-áirítear spásanna 
oibre d’ealaíontóirí agus Compántas 
Damhsa Uile-Oileáin a fhorbairt.

5. Dul chun cinn a dhéanamh sna tacaíochtaí 
atá againn i réimse na n-ealaíon 
digiteach, a bhíonn ag athrú de shíor, 
idir tháirgeadh agus rannpháirtíocht.

Feidhm lárnach atá againn go fóill ná cén chaoi 
agus cén áit a bhféadfaidh an pobal teacht ar na 
healaíona mar lucht féachana nó rannpháirtithe. 
Tar éis na paindéime, tá léargas againn a léiríonn 
nach bhfuil daoine ag freastal ar imeachtaí 
chomh minic céanna agus cé go bhfuil obair 
de dhíth chun athcheangal a dhéanamh leis 
an lucht féachana agus é a fhás, tá fáilte roimh 
an tsuim atá ag an bpobal a bheith páirteach i 
ngníomhaíochtaí ealaíonta agus cruthaitheacha, 
agus is minic atá tsuim seo ag leibhéal áitiúil.

Is í an infheistíocht a dhéanaimid in ealaíontóirí 
agus eagraíochtaí an príomhbhealach ina 
dtagann an pobal ar na healaíona agus ina 
mbíonn siad páirteach iontu. Tuigimid freisin 
go bhfuil bacainní ann go fóill maidir le lucht 
féachana agus rannpháirtithe a fhás agus 
éagsúlacht a spreagadh iontu agus táimid 
tiomanta do thionscnaimh forbartha a leanann 
le talamh úr a bhriseadh le cinntiú go dtugtar 
aghaidh air seo i mbealach inbhuanaithe.

Is príomhthosaíocht iad leanaí agus daoine óga, 
mar dhéantóirí, mar lucht féachana agus mar 
infheistíocht i dtodhchaí na hearnála ealaíon.

Leanfaimid orainn ag obair go fuinniúil chun 
na cuspóirí seo a leanas a bhaint amach:

6. Dea-chleachtas i bhforbairt lucht féachana 
a chur chun cinn agus a fhorbairt.

7. Rannpháirtíocht sna healaíona a 
mhéadú i measc pobail ar leith.

8. Pleanáil agus soláthar do 
leanaí agus daoine óga.

9. Tacú le cleachtas ealaíon amaitéarach 
agus deonach agus iad a spreagadh.

Cumas Ceantar MacUíllíam 
Pharaid Bailitheoirí Bruscair, 2022. 
Grianghraf: Jonathan Stokes

Rannpháirtíocht 
an Phobail

Go mbainfidh níos mó daoine taitneamh 
as taithí ealaíon ar ardchaighdeán.

FÁS Méadú intomhaiste i rannpháirtíocht an phobail sna 
healaíona agus feasacht an phobail ar na healaíona.

RANNPHÁIRTÍOCHT Beidh níos mó daoine rannpháirteach sna healaíona 
den chéad uair, mar gheall ar chláir spriocdhírithe.

TACAÍOCHT Níos mó uirlisí ar fáil in earnáil na n-ealaíon chun dea-
chleachtas i bhforbairt lucht féachana agus i rannpháirtíocht 
an phobail a chur chun cinn agus a fhorbairt.

LUACH Níos mó infheistíochta agus aitheantas do 
luach na hoibre a dhéanann leanaí agus daoine 
óga agus don obair a dhéantar dóibh.

 – Infheistíocht a dhéanamh in ealaíontóirí, 
na healaíona, eagraíochtaí ealaíon agus 
údaráis áitiúla agus tacú leo chun níos 
mó daoine a mhealladh agus muid 
tiomanta dár mbeartas Comhionannais, 
Éagsúlachta agus Ionchuimsitheachta 
agus d’eispéiris ealaíon ar ardchaighdeáin 
a spreagann rannpháirtíocht an phobail.

 – Níos mó infheistíochta a dhéanamh i 
ndaoine óga, leanaí agus oideachas, 
ag tosú le hinfheistíocht €3 milliún in 
aghaidh na bliana i Scoileanna Ildánacha 
i gcomhpháirtíocht leis an Roinn 
Oideachais agus Scileanna. Tá 831 scoil 
páirteach agus faoi láthair tá 80 Comhlach 
Cruthaitheach ag obair sna scoileanna sin.

 – Tá €5 milliún infheistithe againn go 
dtí seo i leathnú an chláir Áiteanna 
Ildánacha chun teacht ar dhaoine agus 
ar áiteanna nach bhfuair infheistíocht 
leanúnach sna healaíona roimhe seo.

 – Tá infheistíocht á déanamh againn san Oíche 
Chultúir agus táimid á forbairt mar cheiliúradh 
bliantúil ar an éagsúlacht sna healaíona agus 
i gcultúr na hÉireann sa lá atá inniu ann.

 – Táimid ag gníomhú ar shonraí Léargas ar 
na hEalaíona agus á roinnt chun pleanáil 
agus cumarsáid straitéiseach a threorú 
chun rannpháirtíocht an phobail agus 
forbairt lucht féachana a mhéadú.

 – Táimid ag obair leis an Tascfhórsa Geilleagair 
Oíche chun deiseanna a chur chun cinn 
maidir le rannpháirtíocht sna healaíona 
agus sa chultúr do lucht féachana agus 
earnáil chruthaitheach níos leithne.

 – Tá ár mbeartas á chur i bhfeidhm agus 
táimid ag déanamh monatóireachta air 
lena chinntiú go dtacaíonn earnáil na 
n-ealaíon agus an Chomhairle Ealaíon le 
héagsúlacht níos mó sa lucht féachana, 
i rannpháirtithe agus in ealaíontóirí.

 – Tá ár mBeartas Ealaíon Digiteach á chur 
chun cinn againn le tacú le healaíontóirí 
agus le heagraíochtaí ealaíon teicneolaíocht 
dhigiteach a úsáid chun cur ar chumas 
tuilleadh daoine dul i ngleic leis na healaíona.

1. A bheith airgtheach, ionchuimsitheach 
agus inspioráideach sa chaoi agus 
sna háiteanna ina n-insímid scéal na 
n-ealaíon chun a thuilleadh deiseanna 
rannpháirtíochta a spreagadh.

2. Athcheangal a dhéanamh leis an lucht 
féachana atá ann cheana féin agus lucht 
féachana agus rannpháirtithe nua a 
fhorbairt. Agus muid ag teacht chugainn 
féin arís tar éis na paindéime, forbróimid 
Plean Forbartha Rannpháirtíochta nua.

3. Infheistíocht fadtéarmach i ndaoine agus 
in áiteanna a chothú trínár n-eolas agus 
tuiscint ar an tionchar atá aici a leathnú, 
mar shampla, i bpobail Ghaeltachta, 
Áiteanna Ildánacha, daoine óga agus 
pobail agus áiteanna eile ina bhfuil 
bacainní seasta rannpháirtíochta.

An méid a 
leanfaimid orainn 
á dhéanamh 

Na chéad 
rudaí eile a 
dhéanfaimid 

Cad a bhainfear 
amach leis seo? 

Go n-infheistítear airgead poiblí go héifeachtach 
chun tosaíochtaí na Comhairle Ealaíon a réadú.

Mar aitheantas ar luach na n-ealaíon i saol na 
hÉireann, cuireann buiséad reatha na Comhairle 
Ealaíon de €130m ar ár gcumas níos mó a 
dhéanamh agus a bhaint amach. Ní mór dúinn 
an leibhéal tacaíochta seo a ardú agus na 
naisc shoiléire a chothú idir ár dtosaíochtaí 
beartas, cinntí maoinithe agus torthaí.

Díreoimid ár n-infheistíocht ar thacú le healaín 
ard-chaighdeáin agus eispéiris ealaíon iontacha, 
chomh maith le dul chun cinn a dhéanamh i 
rannpháirtíocht an phobail sna healaíona, ag 
léiriú solúbthacht sa bhealach a ndéanaimid 
infheistiú agus dúil sna healaíona a mhéadú.

In éineacht leis sin, ní mór dúinn forbairt 
a dhéanamh ar ár bpróisis inmheánacha, 
agus oibriú le daoine eile chun tionchar ár 
n-infheistíochta a thomhas níos fearr, ionas 
go dtuigfimid a torthaí agus a tionchair.

Leanfaimid orainn ag obair chun na 
cuspóirí seo a leanas a bhaint amach:

10. Na prionsabail agus na critéir a threoraíonn 
ár straitéis infheistíochta agus ár gcinntí 
maoinithe a dhéanamh soiléir agus leanúint 
ar aghaidh lenár dtiomantas ina leith.

11. Ár n-infheistíocht a dhíriú ar ghníomhaíocht 
ealaíonta agus tacú le hobair ealaíontóirí 
neamhspleácha agus turgnamh a dhreasú.

12. Comhaontuithe maoinithe a bhunú le 
heagraíochtaí agus le comhpháirtithe.

13. Tomhas ar thorthaí ár 
n-infheistíochta a fheabhsú.

Straitéis 
Infheistíochta 

Seoladh Oíche Chultúir, 2022. 
Grianghraf: Maxwell Photography

INROCHTAINEACHT Beidh sé níos éasca ar ealaíontóirí iarratas a chur 
isteach ar mhaoiniú agus tuairisciú ar a saothar.

FÁILTEACH Áitreabh nua inrochtana dóibh siúd ar fad a 
bhíonn ag plé leis an gComhairle Ealaíon.

SOLÚBTHACHT Solúbthacht feabhsaithe maidir leis an mbealach 
a ndéanaimid infheistíocht sna healaíona agus i 
rannpháirtíocht an phobail sna healaíona.

AITHEANTAS Sonraí agus scéalta foilsithe a léiríonn an luach faoi 
leith a bhaineann le hinfheistíocht sna healaíona.

 – Thart ar 90% dár maoiniú a infheistiú sa 
tacaíocht a chuirimid ar fáil d’ealaíontóirí 
agus eagraíochtaí ealaíon.

 – Athrú eagraíochtúil ó bhonn a dhéanamh 
trí phróiseas nua inrochtana ar líne a chur 
ar fáil do nósanna imeachta a bhaineann 
le cruthú deontas, agus múnlaí nua 
iarratas agus infheistíochta a thriail.

 – Ár dtaighde agus saineolas ar an 
tomhas a úsáid chun foghlaim nua agus 
tionchair faoi leith a aithint, a choimisiúnú, 
a thuiscint agus a chur in iúl.

 – An tionchar sóisialta níos leithne a 
bhíonn ag infheistiú sna healaíona 
a fhiosrú agus an ceangal atá aici le 
creat folláine náisiúnta an Rialtais.

 – Oibriú leis an Rialtas lena chinntiú go 
gcuirtear leibhéal cuí maoinithe ar 
fáil don Chomhairle Ealaíon, agus trí 
chomhpháirtíochtaí agus deiseanna eile, 
chun cur ar chumas na hearnála ealaíon 
agus chultúir a bheith beo beathach.

 – Dul chun cinn a dhéanamh leis an gclár RAISE 
chun tacú le heagraíochtaí infheistíocht 
dhaonchairdiúil a bhaint amach.

 – Infheistíocht a dhéanamh i lucht 
saothair saineolach agus freagrúil agus 
forbairt a dhéanamh orthu chun na 
spriocanna seo a bhaint amach.

1. Creat nua maoinithe a chur ar fáil 
lena chinntiú go bhfuilimid ag baint ár 
dtosaíochtaí amach mar ghníomhaireacht 
forbartha agus muid ag tacú le saothar 
sármhaith, uaillmhian, rannpháirtíocht 
agus riosca i mbealach sothuigthe.

2. A chinntiú go bhfuil áitreabh ag an 
gComhairle Ealaíon, aon ionad réigiúnach 
san áireamh, atá inrochtana go hiomlán 
agus inbhuanaithe ó thaobh an 
chomhshaoil de chun ár n-éifeachtúlacht 
a mhéadú san obair a bhíonn ar siúl 
againn le hearnáil na n-ealaíon.

3. Taighde a dhéanamh agus a roinnt 
chun an réimse tionchar d’ealaíontóirí 
agus eagraíochtaí a thuiscint agus 
a thagarmharcáil mar thoradh ar 
an méadú ar an infheistíocht sna 
healaíona le blianta beaga anuas.

An méid a 
leanfaimid orainn 
á dhéanamh 

Na chéad 
rudaí eile a 
dhéanfaimid 

An méid a 
bheidh bainte 
amach againn 

Pleanáil 
Spásúil agus 
Dhéimeagrafach 

Go dtéann soláthar ealaíon dea-phleanáilte 
chun tairbhe daoine ar fud na hÉireann

Tá céimeanna misniúla chun cinn tógtha 
againn maidir leis an sprioc seo a bhaint 
amach trí fhoilsiú an Bheartais Spásúil 
- Áit, Spás agus Daoine - agus i gcur i 
bhfeidhm an Bheartais Comhionannais, 
Éagsúlachta agus Ionchuimsitheachta.

Tá cur chuige straitéiseach forbartha againn 
maidir lenár ról reachtúil mar chomhlacht 
forordaithe sa phróiseas pleanála agus tionchar 
á imirt againn ar na healaíona agus an cultúr 
a neadú níos lárnaí agus le breis údaráis sa 
phleanáil agus san fhorbairt. Tá tábhacht faoi 
leith lenár gcomhpháirtíocht sheanbhunaithe 
le rialtas áitiúil, comhpháirtíocht a bheidh 
40 bliain ar an bhfód in 2025, agus muid ag 
obair ar bhealach níos straitéisí le chéile.

Dar leis an bhfianaise agus na sonraí a leanaimid 
orainn ag bailiú, tá i bhfad níos mó le déanamh 
sa réimse seo chun bunús fianaise níos láidre a 
chur faoinár bpleanáil, comhpháirtíochtaí agus 
infheistíochtaí ionas go mbainfidh níos mó 
daoine leas as saol bríomhar cultúrtha, is cuma 
cé hiad féin nó cén áit a bhfuil cónaí orthu.

Leanfaimid orainn ag obair i dtreo 
na gcuspóirí seo a leanas:

15. A chinntiú go mbíonn an creat 
pleanála náisiúnta agus dea-anailís 
spásúil agus dhéimeagrafach mar 
bhonn eolais faoinár mbeartais.

16. Ár gcomhpháirtíocht straitéiseach 
le rialtas áitiúil a fhorbairt.

17. A chinntiú go mbíonn infheistíocht 
i mbonneagar ealaíon straitéiseach 
agus inbhuanaithe.

18. Comhairle agus tacaíocht a thabhairt 
lena chinntiú go mbíonn soláthar 
caipitil náisiúnta, réigiúnach agus áitiúil 
comhordaithe agus inbhuanaithe.

Tairseach, 
Keashcorran, 2021. 
Grianghraf: Tommy Weir

COTHROMAS Beidh dáileadh spásúil ár maoinithe 
fud fad na tíre cóir cothrom.

EOLAS Forbrófar acmhainn náisiúnta inrochtana do shaineolas 
spásúil agus déimeagrafach sna healaíona.

COMHOIBRIÚ Beidh caidrimh níos láidre ann lenár gcomhpháirtithe 
rialachais, straitéise agus cur i bhfeidhm san earnáil phoiblí.

SPÁSANNA Forbrófar riachtanais bonneagair níos fearr 
d’ealaíontóirí in éineacht leis an Rialtas, rialtas 
áitiúil agus páirtithe leasmhara eile.

 – Infheistíocht a dhéanamh i ngach 
cathair agus contae trí údaráis áitiúla, 
ionaid ealaíon, féilte, ealaíontóirí agus 
eagraíochtaí ealaíon a chuireann 
sármhaitheas ealaíne agus rannpháirtíocht 
an phobail d’ardchaighdeán ar fáil.

 – Ealaín phoiblí?

 – Cur le beartais náisiúnta agus pleananna 
forbartha áitiúla chun cás láidir a dhéanamh ar 
son na dtairbhí follasacha a bhaineann leis an 
bpleanáil do na healaíona agus don chultúr.

 – Tógáil ar ár gcaidrimh le ranna rialtais le 
cinntiú go bhfuil na healaíona lárnach i ngach 
gné den fhorbairt caipitil, bunú beartas 
agus cinnteoireacht agus le cinntiú go 
mbíonn tionchar straitéiseach ag níos mó 
infheistíochta sna healaíona agus sa chultúr.

 – A chinntiú go soláthrófar an comhaontú, 
Creatlach don Chomhoibriú, idir an 
Chomhairle Ealaíon agus an Cumann Lucht 
Bainistíochta Contae agus Cathrach.

1. Ár n-eolas agus ár saineolas maidir le 
sonraí spásúla agus déimeagrafacha 
a roinnt lenár gcomhpháirtithe.

2. An méid a fhoghlaimímid as tomhas 
a dhéanamh ar an tionchar sóisialta a 
úsáid chun ár n-eolas a leathnú maidir 
le tacaíocht a chur ar fáil d’infheistíocht 
fhadtéarmach leanúnach i bpobail faoi leith.

3. Treoir a fhoilsiú d’údaráis phleanála 
maidir leis na tairbhí a bhaineann le 
pleanáil do na healaíona agus don 
chultúr a dhéanamh follasach.

4. Staidéar féidearthachta a dhéanamh 
chun an bealach is fearr a shamhlú 
inar féidir leis an gComhairle Ealaíon 
láithreacht a bheith aici go réigiúnach.

An méid a 
leanaimid orainn 
á dhéanamh 

Na chéad 
rudaí eile 
a dhéanfaimid 

An méid a 
bheidhbainte 
amach againn 

Scannán rince, 
The Homecoming, Rinceoir Cónaithe Catherine 
Young agus The Welcoming Project, Ciarraí. 
Á chur i lathair ar líne don Oíche Chultúir, 2021. 
Grianghraf: Shane Ó Ceallaigh

Léiríodh le blianta beaga anuas an gá le 
solúbthacht sna healaíona chun athrú agus 
athnuachan a dhéanamh orthu féin in éadan 
na héiginnteachta. Is fíor seo don Chomhairle 
Ealaíon chomh maith céanna leis an earnáil 
ealaíon. Tá dul chun cinn á dhéanamh againn 
in athrú eagraíochtúil ó bhonn ionas gur féidir 
linn leanúint ar aghaidh ag freagairt le muinín 
agus lúfaireacht do na castachtaí a bhaineann 
le deiseanna agus neamhchinnteacht.

Beidh orainn ar fad aghaidh a thabhairt ar 
athruithe atá ar eolas againn agus athruithe 
nach bhfuil ar eolas againn go fóill, go háirithe 
an tábhacht a bhaineann le dul i ngleic leis an 
athrú aeráide, daonra éagsúil atá ag méadú 
agus teicneolaíochtaí digiteacha a bheidh ina 
múnlaí nua chun na healaíona a chruthú agus 
a chur i láthair agus beidh féidearthachtaí 
nua iontu do rannpháirtíocht an phobail.

Leanfaimid orainn ag obair chun na 
cuspóirí seo a leanas a bhaint amach:

19. A chinntiú go seachadann an Chomhairle 
Ealaíon an straitéis seo go saineolach, 
go héifeachtach agus go héifeachtúil.

20. A chinntiú go bhfuil an Chomhairle Ealaíon 
gníomhach agus cruthaitheach sa chaoi 
a gcuireann sí na healaíona chun cinn.

21. A chinntiú go mbíonn earnáil na 
n-ealaíon oilte, acmhainneach agus 
tiomanta dá hathnuachan féin.

Cumas 
a Fhorbairt

Go mbeidh an fhaisnéis, na scileanna agus 
an chruthaitheacht ag an gComhairle 
Ealaíon agus ag an earnáil ealaíon 
chun an straitéis seo a bhain amach.



2928 Saothar Ealaíne Iontach a Tháirgeadh | Plean Trí Bliana 2023–2025An Chomhairle Ealaíon | The Arts Council

ÉASCAÍOCHT Próisis iarratais níos éasca don 
mhaoiniú agus don tuairisciú.

MUINÍN Muinín na hearnála ealaíon ina cumas 
athraithe agus athnuachan.

FREAGRÚLACHT Réitigh straitéiseacha agus thráthúla ar athruithe 
seachtracha agus deiseanna chun tacú leis an 
earnáil ealaíon.

FEASACHT Infheictheacht níos fearr do na healaíona agus 
tuiscint níos fearr ar a luach agus tábhacht shainiúil.

CAIDRIMH Comhpháirtíochtaí atreisithe agus comhghuaillíochtaí 
idir na healaíona agus an tsochaí i gcoitinne.

 – Oibriú in éineacht le healaíontóirí, eagraíochtaí 
ealaíon agus comhpháirtithe eile chun forbairt 
acmhainne faoi leith a fhorbairt agus a láidriú 
a chuireann tacaíocht ar fáil don fhorbairt 
ghairmiúil, nuálaíocht agus inoiriúnaitheacht.

 – Tacú le heagraíochtaí ealaíon chun a mbonn 
ioncaim a leathnú trínár gclár RAISE.

 – Ár dtuiscint a leathnú agus a roinnt trí 
thaighde agus léargas ar an mbealach 
a bhfuil na healaíona ábhartha do shaol 
daoine agus don tsochaí shibhialta.

 – Ár n-acmhainn eagraíochtúil, inniúlacht, 
pleanáil, agus acmhainneacht a thógáil 
chun ár spriocanna eagraíochtúla 
a bhaint amach go seasta.

 – Tionóil náisiúnta agus réigiúnacha a 
reáchtáil chun ár n-acmhainn a bheith 
ag obair le chéile a fhorbairt.

 – Dul chun cinn a dhéanamh sna hacmhainní 
atá ann fás agus forbairt a thacú i 
dtáirgeadh agus tomhaltas ealaíne digití.

1. Ár n-ardán nua ar líne do dheontais 
agus dámhachtainí a sheoladh.

2. Dul chun cinn agus athnuachan dhéanamh 
ar ár ról agus príomhchuspóir mar 
ghníomhaireacht forbartha le soiléireacht 
agus spreagadh trínár gcultúr eagraíochtúil.

3. Lánpháirtiú, comhleanúnachas agus 
cumarsáid a fheabhsú maidir lenár 
mbeartais chorparáideacha chun 
tacú lena gcur i bhfeidhm.

4. Oibriú le daoine eile chun ár dtuiscint 
a mhéadú faoi conas dul i ngleic 
le dúshláin agus deiseanna amach 
anseo i gcomhthéacsanna aeráide, 
digiteacha agus déimeagrafacha.

An méid a 
leanaimid orainn 
á dhéanamh 

Na chéad 
rudaí eile 
a dhéanfaimid 

An méid a 
bheidh bainte 
amach againn

Canbhás Bán 
Fidget Feet, 2018. 
Grianghraf: Jym Daly

